ሮዝ ሃንተር (Ross Hunter) ፣ ዳይሬክተር 

ሰላም፣ ስሜ ሮዝ ሃንተር (Ross Hunter) ይባላል፡፡  የቅድመ ትምህርት መምሪያ አዲሷ ዳይሬክተር ነኝ፡፡ በቅድሚያ ስለ ደረጃ ምደባ ለመወያየት በማህበረሰብ ስብሰባ ላይ ለመሳተፍ ስለመጣችሁ አመሰግናለሁ፡፡  እጅግ በጣም ወሳኝ ነገር ነው፡፡  መንግስት የተቻለውን ጥረት ሁሉ ያደርጋል፣ እናንተ ለምትሰሩት ረጅም አሰልቺ እና ግን ወሳኝ ስራ እውቅና እንሰጣለን፡፡ እንደዚሁም እዚህ ዋሽንግተን ውስጥ በሚገኙ ልጆች ላይ ጥራት ያለው ውጤት እንዲመዘገብ እንፈልጋለን፡፡ 
በ2015 ሕግ አውጪው አካል የ Early Start Act ያፀደቀ ሲሆን ይህም Early Achievers ላይ ማጠናከሪያ የፈጠረ ታሪካዊ ሕግ ነው፡፡ ይህ የጥራት ማዕቀፍ አገልግሎት ሰጪው ማህበረሰብ እና የቅድመ ትምህርት መምሪያው ለበርካታ ዓመታት ሲሰሩበት የቆዩ ሲሆን በመላው ግዛት ውስጥ ለምንሰጣቸው ፕሮግራሞች በማዕቀፍነት ያገለግላል፡፡  ረቂቅ ሕጉ በፀደቀበት ወቅት የምክር ቤቱ የበጀት ኮሚቴ ሰብሳቢ ስለነበርኩ ሕጉ እንዲፀድቅ ከፍተኛ ተፅዕኖ አሳድሬያለሁ፡፡ $160 ሚሊዮን ለመፍቀድ እና ይህንንም ለማስቀጠል የበለጠውን ተፅዕኖ ያሳደርኩ ሲሆን የዚህም ዓላማው እናንተ አገልግሎት ሰጪ ማህበረሰብ ሆናችሁ እዚህ ዋሽንግተን ውስጥ ከፍተኛ ጥራት ያለው እንክብካቤ እንድትሰጡ ለማስቻል ነው፡፡  
Early Start በርካታ ወሳኝ ነገሮችን ያከናውናል፡
· በቅድሚያ ለEarly Achievers ቀጣይነት የሚሆን ገንዘብ ይሰጣል፡፡ ከተወሰኑ ዓመታት በፊት ያገኘነውን የፌዴራል የከፍተኛ ግራንት የሚተካ ሲሆን ይህን ገንዘብ ተጠቅመን አዲሱን ስርዓት ለመፍጠር የቻልን ሲሆን አሁን ደግሞ ከረጅም ጊዜ አንፃር የመተግበር ኃላፊነቱ የእኛ ነው፡፡  
· የ12 ወራት ብቁ የመሆኛ ጊዜ ያስቀመጠ ሲሆን ብዙውን ጊዜ ሁከት ካለበት አካባቢ ለሚመጡ ልጆቻችን መረጋጋት የሚፈጥር ወሳኝ ኢንቨስትመንት ነው፡፡  አንድ ሕፃን በአገልግሎት ሰጪ እንክብካቤ ማግኘት ሲጀምር ዓመቱን ሙሉ በዚያው መቆየት እንዲችል ለማረጋገጥ እንፈልጋለን፡፡  ሕፃኑ የተረጋጋ ሁኔታ ላይ ከመሆኑም በተጨማሪ አገልግሎት ሰጪው ያ ልጅ በፕሮግራማቸው ውስጥ ሙሉ ዓመቱን በመቆየት ምክንያት የፋይናንስ አቅሙ እንዳለው ያረጋግጣል፡፡ 
· በአሁኑ ጊዜ በቅድመ ትምህርት ውስጥ ላሉን ነባር የሠራተኛ ኃይል ጠንካራ ሙያዊ ማጐልበቻን በገንዘብ እንደግፋለን፡፡  የስርዓቱን ጥራት እያሻሻልን በሄድን ቁጥር ሰዎች ወደ እኛ እንዲመጡ እና በሚሰሩት ስራ የተሻለ ውጤት እንዲያስመዘግቡ እድል መፍጠራችንን እንደዚሁም የምንሰራቸውን ፕሮግራሞች በሙሉ በአንድ የስራ አካል ውስጥ መካተታቸውን ለማረጋገጥ እንፈልጋለን፡፡ 

በዛሬው ዕለት የምንሰራው የመጨረሻ ተግባራችን ሲሆን ይህም ፕሮግራሞቻችንን በሙሉ የማቀናጀት ስራ ሲሆን እኔም እንደ ጡረተኛ ፖለቲከኛ ልናገር የምችለው ይበልጥ እንከን የለሽ ሕብረት እንደሚሆን ነው፡፡  እርግጥ ነው የታሪክ ተቆጣጣሪ በዚህ ጉዳይ ላይ ሊይዘኝ ይችላል፡፡  ዛሬ ሁሉም ሰው ወደዚህ የመጣው ይህን ጥረት በጋራ ለማሳካት በመሆኑ እኛም እዚህ የመጣነው ልናመሰግናችሁ ነው፡፡  ለወደፊት ለምትሰሩት ስራ፡፡  
በመላው ECEAP የፈቃድ አሰጣጥ ውስጥ የተለመዱ ደረጃ መስፈርቶችን እንደዚሁም በ Early Achievers ውስጥ በምንሰራው ማንኛውም ስራ ላይ መለኪያዎችን ለመፍጠር የምንሰራ ሲሆን የዚህ ዓላማውም ማንኛውም ነገር በአንድ ላይ ተቀናጅቶ መስራቱን ለማረጋገጥ እና በስርዓቱ ውስጥ በርካታ ብዜት እና ድግግሞሽን በማስቀረት የተሻለ ስራ እንዲሰራ ለማስቻል ነው፡፡   አጠቃላዩ ግብ ደረጃዎቻችን እና ደንቦቻችን ለማክበር ቀላል መሆናቸውን ማረጋገጥ ሲሆን በተለያዩ ፕሮግራሞች ውስጥ እንዳናባዛቸው ስሜት የሚሰጡበትን ቦታ ጭምር ማረጋገጥ ነው፡፡  
ከአካባቢ የቅድመ ትምህርት ቅንጅቶች፣ ከ Thrive Washington እና ሌሎች የማህበረሰብ ባለድርሻዎች ጋር በጥምረት በመስራታችን እና በምንሰራው ስራ ላይ ግብረ መልሳችሁን እንድናገኝ ስላስቻለን ደስተኛ ነን፡፡  ከአንድ ማህበረሰብ ነገሮችን መስማታችን አስፈላጊ ነው፡፡  ይህ ታሪካዊ ጥረት የተሳካልን መሆኑን ለማረጋገጥ የአገልግሎት ሰጪዎችን፣ የወላጆች እና የማህበረሰብ ስፖንሰሮችን ሃሳብ ለመስማት እንፈልጋለን፡፡  በትክክለኛው መንገድ ለመስራት እንፈልጋለን፡፡  የእናንተን ሙያዊ ተሞክሮ በደንብ መቅሰማችንን ለማረጋገጥ እንፈልጋለን፡፡  ስለዚህ እዚህ ስለተገኛችሁ እና ይህንን ሙያዊ ተሞክሮ ስላካፈላችሁን እናመሰግናለን፡፡  ቆይታችን ረጅም እና አሰልቺ እንደማይሆን ተስፋችን ነው-የእናንተን ምላሽ ለመስማት እንጠብቃለን፡፡  አመሰግናለሁ! 



ሆዘር ሞስ (Heather Moss)፣ ምክትል ዳይሬክተር

ሰላም! ስሜ ሆዘር ሞስ (Heather Moss) ሲሆን የቅድመ ትምህርት መምሪያ ምክትል ዳይሬክተር ነኝ፡፡  ከመጀመሬ በፊት፣ እዚህ ከእኛ ጋር ስለሆናችሁ እና በዚህ ወሳኝ ፕሮጀክት ልታግዙን ስለመጣችሁ ምስጋናዬን በድጋሚ ለመግለጽ እፈልጋለሁ፡፡  በቀጣዮቹ ጥቂት ደቂቃዎቹ ውስጥ እኛ በማከናወን ላይ ስላለነው የምደባ ስራ አጠቃላይ ገለፃ የማደርግላችሁ ሲሆን ከዚያም ከቅድመ ትምህርት መምሪያ የመጡ ሌላ ሠራተኛ በአንዳንድ ዝርዝር ጉዳዮች ላይ ማብራሪያ ይሰጣችሁ እና እናንተ በዛሬው እለት ስለምን እንደምትነጋገሩ ሃሳብ ያስጨብጧችኋል፡፡  
[የምደባ ማዕቀፍ] 
ይህ ፕሮጀክት ለተፈቀደላቸው ማዕከላትም ሆነ ለቤተሰባዊ የቤት ውስጥ የሕፃናት እንክብካቤ ፈቃድ አሰጣጥ፣ Early Achievers እና  ECEAP ደረጃዎችን መመደብ ላይ ያተኩራል፡፡    የሂደቱ ዋነኛ ነጥብ ፈቃድ አሰጣጥ ነው፡፡   የፈቃድ አሰጣጥ ደረጃዎች ፕሮግራሞች ለሕፃናት ደህንነታቸው የተጠበቀ፣ ጤናማ እና እድገት አምጪ አካባቢዎች እና አገልግሎቶች ለማቅረብ ያስፈልጋሉ፡፡   
ቀጥሎ፣ የግዛታችን የጥራት ደረጃ እና የማሻሻያ ስርዓት (QRIS) እና Early Achievers ደረጃዎች አሉን፡፡  በ Early Start አክት መሰረት Early Achievers እድሜያቸው ለትምህርት ላልደረሱ ሕፃናት አገልግሎት በሚሰጠው የ Working Connections Child Care ድጐማ ውስጥ ለመሳተፍ መሟላት ያለባቸው ደረጃዎች ናቸው፡፡  በፒራሚዱ ሶስተኛ ደረጃ ላይ የሚገኘው ECEAP ሲሆን  (ECEAP በግዛታችን ወጪው የሚሸፈን የቅድመ መደበኛ ትምህርት፣ የቅድመ ልጅነት የትምህርት እና ድጋፍ ፕሮግራም ነው) ትኩረቱም በቅድመ መደበኛ ትምህርት አጠቃላይ አገልግሎቶች ላይ ነው፡፡   
እያንዳንዱን ደረጃ ማለትም ፈቃድ አሰጣጥ፣ Early Achievers እና ECEAP የምደባ ስራው አንድ አካል አድርገን የምንቆጥራቸው ሲሆን Early Achievers የፈቃድ አሰጣጥ ተጨማሪ ሲሆን  ECEAP ደግሞ ፈቃድ አሰጣጥ ወይም Early Achievers ሳይደጋግም በተጨማሪነት ያገለግላል፡፡  ግባችን ከፈቃድ አሰጣጥ በመነሳት ቀስ በቀስ ወደ ጥራት ያለው እንክብካቤ ከፍተኛ ደረጃ እስክንደርስ ድረስ ግልጽ የሆነ የደረጃዎች እድገት እንዲኖር ማስቻል ነው፡፡   ደረጃዎችን አናባዛም፡፡   በአሁኑ ጊዜ በፈቃድ አሰጣጥ እና ECEAP ውስጥ ደረጃዎች እንዳሉ ስላወቅን ይህንን ድግግሞሽ ማስቀረት ያስፈልገናል፡፡   በሶስቱም ደረጃዎች ላይ በመስራት ላይ ለሚገኙ አገልግሎት ሰጪዎች ግልጽ እና የሚታይ አቅጣጫ እናስቀምጣለን፡፡  
[የምደባ አማካሪ ኮሚቴ]
ይህንን ታላቅ ስራ ለማሳካት የቅድመ ትምህርት መምሪያው ለምደባ ፕሮጀክቱ ዋና ኮሚቴ አዋቅሯል፡፡   ይህ ውስጣዊ ዋና ኮሚቴ የተለያዩ የቅድመ ትምህርት ባለድርሻዎችን ከያዘው ግዛት አቀፍ አማካሪ ኮሚቴ ጋር አብረው በመስራት የምደባ ስራውን ለመምራት የሚያስችሉ መርሆዎችን አስቀምጠዋል፡፡ 
ግዛት አቀፍ አማካሪ ኮሚቴው ማዕከላት እና የቤተሰብ ቤት የሕፃናት እንክብካቤን የሚወክሉ ሰፊ የአገልግሎት ሰጪዎችን በአንድ ላይ ያሰባሰበ ነው፡፡   የኮሚቴው አባል የሆኑ አገልግሎት ሰጪዎች በ Early Achievers ፣  ECEAP እና Working Connections Child Care በአንዱ ወይም ከአንዱ በላይ የሚሳተፉ ሲሆን የግዛቱን ሁሉንም ክፍል ይወክላሉ፡፡    አገልግሎት ሰጪዎቹ በአካባቢ፣ በክልል እና በግዛት ደረጃ በቅድመ ትምህርት ላይ የሚሰሩ ዋነኛ መሪዎች አብረዋቸው ይሰራሉ፡፡   የዚህ አማካሪ ኮሚቴ ሆነው በመስራት ላይ የሚገኙ 40 ግለሰቦች አሉ፡፡   እስካሁን ድረስ አምስት ስብሰባዎችን ያካሄድን ሲሆን ይህ ስራ ወደፊት በተራመደ ቁጥር ተጨማሪ ስብሰባዎችን ለማካሄድ አቅደናል፡፡  
የግዛት አቀፍ አማካሪ ኮሚቴው የምደባ ፕሮጀክት መርሆዎችን በተመለከተ ለሠራተኞቻችን ጠቃሚ ሃሳቦችን ጥሩ ሃሳቦችን ያካፈለ ሲሆን ይህንንም ቀጥሎ እናያለን፡፡  
[መርሆዎች]
በግምገማ እና ምልከታ እንጀምር  ፈቃድ አሰጣጥ ፣ Early Achievers እና ECEAP አንድ የሚጋሩት ነገር ቢኖር በደረጃዎች ላይ የምናካሂደው ግምገማ እና ምልከታ ነው፡፡   ገለልተኛ ወገኖች በተለያዩ መዋቅሮች ውስጥ የደንብ መከበር መኖሩን በአካል ተገኝተው የመገምገም እና የመታዘብ ስራ ይሰራሉ፡፡ 
ቀጣዮቹ መርሆዎች ቀላልነት  እና  ብቁነት  ናቸው፡፡   ይህ ማለት ቀላይ የሆነ ቋንቋ ለመጠቀም ዝግጁ ነን ማለት ነው፡፡   በተጨማሪም በደረጃዎቹ ውስጥ ድግግሞሽን ለማስቀረትም ቁርጠኞች ነን፡፡   በደረጃዎቻችን ውስጥ አንድን ነገር ሁለት ጊዜ መፃፍ ወይም መተግበር አያስፈልግም!  አገልግሎት ሰጪዎች እነዚህን ደረጃዎች በሙሉ ለመዳሰስ ሲሞክሩ ሂደቱ ምን ያህል አደናጋሪ እና ውስብስብ እንደሆነ እናውቃለን፡፡   የመሻሻል እድል ያለን በመሆኑ በዚህ ጉዳይ ላይ ከእናንተ ጋር በዛሬው ዕለት በመሰራታችን ደስተኞች ነን፡፡ 
የግልፅነት መርህ እንደሚለው ለአገልግሎት ሰጪዎች እና ለቅድመ ትምህርት ባለድርሻዎች ደረጃዎቹ የሚመደቡበትን መንገድ ለማሳየት እንፈልጋለን ማለት ነው፡፡   አገልግሎት ሰጪዎች ደረጃዎቹ እንዴት እርስ በርስ እንደሚተሳሰሩ በግልፅ ለማየት መቻል አለባቸው፡፡ 
የዘር እና ትምህርታዊ ድርሻ፣ የጥምር ቋንቋ ተማሪዎች፣ አካታችነት እና የማህበረሰብ ተፅዕኖ ሌላው ዋነኛ መርህ ይሆናል፡፡   ይህ የስራው አስፈላጊ ክፍል ነው፡፡   በምደባ ሂደት ወቅት ታሳቢ የምናደርጋቸው ዝርዝር ጥያቄዎች አሉን፡፡  የቅድመ ትምህርት መመሪያዎቻችንን በምናዘጋጅበት ወቅት እንደተገነዘብነው የቋንቋ እና የባህል አግባብነት ለጥምር ቋንቋ ተማሪዎች ከሚሰጥ ትኩረት ጋር ሲሆን የምደባ ስራችን ወሳኝ አካል ይሆናል፡፡  የብዝሀዊነት ደረጃችን በጣም የሰፋ ግዛት ስለሆንን በባህላዊ ትህትና ላይ የሚያጠነጥን ወሳኝ መርህ አለን!

በመጨረሻም የማህበረሰብ ተሳትፎ በዚህ ሂደት ውስጥ ወሳኝ መርህ ነው፡፡   የእናንተም ተሳትፎ እዚህ ላይ ነው! የዛሬው ስብሰባችን የማህበረሰብ ተሳትፎ ከሚንፀባረቅባቸው አጋጣሚዎች አንዱ ነው፡፡  በግዛታችን ውስጥ እጅግ ብዙ ሙያዊ ተሞክሮ እና ጥልጥ ሃሳብ በማግኘታችን እድለኞች ነን- ለዛሬው ተሳትፏችሁ እናመሰግናለን፡፡ 
[የደረጃ ምደባ አቀራረብ]
ውስጣዊ የምደባ ፕሮጀክት ዋና ኮሚቴው ከፈቃድ አሰጣጥ፣ Early Achievers እና ECEAP የተውጣጡ የቅድመ ትምህርት መምሪያ ሠራተኞችን ያሰባሰበ ነው፡፡    የቡድናችን ትኩረት ማዕከል ተኮር፣ እድሜያቸው ለትምህርት ያልደረሱ ሕፃናት ፕሮግራሞች እና ቤተሰባዊ የቤት ውስጥ የሕፃናት እንክብካቤ ነው፡፡   እድሜያቸው ለትምህርት የደረሱ ሕፃናት QRIS ለሙከራ ለማዘጋጀት ስላቀድን ይህም ለወደፊቱ በዚህ የምደባ ስራ ውስጥ ይካተታል፡፡ 
የስራውን ቁልፍ መርሆዎች ካስቀመጥን በኋላ በሶስቱ መስኮች የሚገኙ በርካታ ደረጃዎችን ወስደን በተለያዩ “ከረጢቶች” ውስጥ አስቀምጠናል፡፡ እነርሱም፡
· የሕፃናት ውጤቶች 
· የቤተሰብ ተሳትፎ 
· አካባቢ
· መስተጋብር 
· ሙያዊ ማጎልበቻ- ስልጠናና የሰራተኛ ድጋፍ
· የጥምር ቋንቋ ተማሪዎች 
· ባህላዊ ትህትና 
· አካታችነት
· ምደባ ያልወጣላቸው የፈቃድ አሰጣጥ ደንቦች 

የቅድመ ትምህርት መምሪያ በፈቃድ አሰጣጥ ሂደት ላይ የጤናና የደህንነት ሀገራዊ ምርጥ ተሞክሮዎችን በመቀመር ላይ ሲሆን “Caring for our Children Basics.” በሚል ርዕስ የታተመው ሰነድን እንጠቀማለን፡፡ “Caring for our Children Basics” ሀገር አቀፍ ኤክስፐርቶች ልጆች ከቤታቸው ውጪ እንክብካቤ ሲደረግላቸው ሊኖሩ ይገባሉ ብለው የሚያስቧቸው ዝቅተኛ የጤናና የደህንነት ደረጃዎችን ያካተተ ነው፡፡   “Caring for our Children Basics” የመንግስት እና የግል አጋርነት የተንፀባረቀበት እና የተለያዩ ባለሙያዎችን ከ American Academy of Pediatrics, the American Public Health Association  እና National Resource Center for Health and Safety in Child Care and Early Education የተውጣጡ ባለሙያዎች የስራ ውጤት ነው፡፡   ይህን ሀገር አቀፍ የምርጥ ተሞክሮዎች ስብስብ ተጠቅመን በምደባ ስራችን ላይ ከግምት ውስጥ ማስገባት ያለብን ክፍተቶች ወይም ሌሎች ጉዳዮች መኖራቸውን ወስነናል፡፡  
ስለዚህ መርሆዎቻችንን፣ የተለዩትን የይዘት መስኮች እና እነዚህን ሀገር አቀፍ ግብዓቶች በመጠቀም ለዚህ የምደባ ስራ የሚሆን ጠለቅ ያለ ሂደት አደራጅተናል፡፡   
የመጀመሪያው እርምጃችን እንደ ድግግሞሽ፣ ክፍተት ወይም የቋንቋ አለመጣጣም የመሳሰሉ የምደባ ጉዳዮች መኖራቸውን መፈተሽ ነው፡፡   ከዚያ በኋላ የምንፈትሻቸውን ጉዳዮች ለመቅረፍ የተለያዩ አማራጮችን እንለያለን፡፡   እስካሁን በሕፃናት ውጤቶች፣ የቤተሰብ ተሳትፎ፣ አካባቢ እና መስተጋብር፣ ስርዓተ ትምህርት እና የሠራተኞች ድጋፍ፣ የጥምር ቋንቋ ተማሪዎች እና ያልተመደቡ የፈቃድ አሰጣጥ ደንቦችን መርምረናል፡፡   አሁን ደግሞ የባህላዊ ትህትና እና አካታችነት ጉዳይ ላይ ትንተና እያካሄድን ሲሆን የቀሩትን በቅርብ ጊዜ እናያለን፡፡   
የዚህ ሂደት ወሳኝ አካል የሆነው ከግዛት አቀፍ አማካሪ ኮሚቴው ጋር አብሮ መስራት ነው፡፡   ኮሚቴው ጥረታችንን በማገዝ ረገድ ከፍተኛ ድጋፍ ያደረገልን ሲሆን የአማካሪ ኮሚቴው አባላትም ጊዜያቸውን ሰውተን ስራችንን ስለመረመሩ እና አስተያየታቸውን ስለሰጡን እናመሰግናለን፡፡   
በዛሬው እለት የተገኛችሁበት ዓይነት ስብሰባዎች ለምደባው ሂደት ወሳኝ ናቸው፡፡  የእናንተ አስተያየት እና ምክረ ሃሳብ ከፍተኛ ዋጋ የሚሰጠው ነው፡፡   ይህ ለእያንዳንዱ ተሳታፊ አካል በጣም ፈታኝ በመሆኑ የእናንተ ግብዓት አስፈላጊ ነው፡፡   ስለዚህ በድጋሚ እናመሰግናለን!
[የጊዜ ሰሌዳ]
አሁን ደግሞ የጊዜ ሰሌዳን እንመልከት፡፡   ቀደም ሲል እንደጠቀስነው በዚህ ዓመት መጀመሪያ አካባቢ ከቅድመ ትምህርት መምሪያ ሠራተኞች የተውጣጣ መሪ ኮሚቴ እና የግዛት አቀፍ አማካሪ ኮሚቴ መስርተናል፡፡   መርሆዎችን በመቅረፍ፣ ይዘት በመተንተን እንደዚሁም ስለ አማራጮች እና ስላላቸው ጥቅም እና ጉዳት በማሰብ ረገድ ከፍተኛ እርምጃ ተራምደናል፡፡   የጊዜ ሰሌዳውን ስታዩ የማህበረሰቡ ግብዓት ሂደትን ማየት ትችላላችሁ፡፡  የዛሬው ስብሰባም የዚያ ሂደት አካል ነው፡፡    ይህን ሂደት ካጠናቀቅን በኋላ በማህበረሰብ ተሳትፎ መድረኮች ላይ የተገኙ ግብዓቶችን ተጠቅመን ስራችንን የምናሳውቅ እና የምንከልስ ይሆናል፡፡   በ2016 ክረምት ላይ ትንተናችንን አጠናቀን የደረጃዎቻችንን የመጀመሪያ ረቂቅ ለማዘጋጀት አቅደናል፡፡  
2ዐ16 የፀደይ ወቅት በግዛቱ ውስጥ ከሚገኙ የማህበረሰብ አባላት ጋር በመገናኘት ግብረ መልስ ለማሰባሰብ እና የመጨረሻው ረቂቅ ለገዢው ጽ/ቤት እና ለሕግ አውጪው አካል ኖቬምበር 2016 እንዲቀርብ አቅደናል፡፡   ለማየት እንደሚቻለው ይህ ታላቅ ጥረትን የሚጠይቅ የጊዜ ሰሌዳ ነው፡፡ (ዛሬ በቀኑ በስተመጨረሻ ላይ የበለጠ ልታደንቁት ትችላላችሁ)
[ፍቺ]
የዛሬው ስብሰባ አጠቃላይ ገለፃ አካል በመሆኑ የመሪ ኮሚቴው አባል ሆነው የሚሰሩ የተለያዩ የቅድመ ትምህርት መምሪያ ሠራተኞች የመነሻ ትንተናችንን እና ምልከታችንን እንዲጋሩ ጠይቀናል፡፡   ለእያንዳንዱ የይዘት መስክ ሠራተኞች ስለተካተተው ነገር ሊያብራሩ እና በአራት መሰረታዊ መስኮቻችን ላይ የምደባ ጉዳዮች ስለመኖራቸው ይወያያሉ፡፡ 
በቅድሚያ ድግግሞሽን እናያለን፡፡  ድግግሞሽ ስንል አንድ ደረጃ በፈቃድ አሰጣጥ እና /ወይም Early Achievers እና/ወይም ECEAP ተደጋግሟል ማለት ነው፡፡  የተደጋገመው ደረጃዎችን ለማስቀረት እንፈለጋለን፡፡    
በመቀጠልም የቋንቋ ምደባን እናያለን፡፡   የቋንቋ ምደባ ስንል የተለያዩ ቃላት በፈቃድ አሰጣጥ እና/ወይም Early Achievers እና/ወይም ECEAP ውስጥ ጥቅም ላይ ውለው ፅንሰ ሀሳቦቹ ግን ተመሳሳይ ናቸው ማለት ነው፡፡   ይህ ለእኛም ሆነ ለማንኛውም ሰው አደናጋሪ በመሆኑ ተመሳሳይ ነገር ለማለት ስንፈልግ ተመሳሳይ ቃላትን እንጠቀማለን፡፡ 
ከዚያ በኋላ ሂደታዊ እድገት እንመለከታለን፡፡   በተለይም ከፈቃድ አሰጣጥ እስከ Early Achievers እና ECEAP ድረስ አመክንዮአዊ ሂደታዊ እድገት መኖሩን እንጠይቃለን፡፡   በሂደታዊ እድገት ውስጥ የሚታዩ ክፍተቶችን ምሳሌዎች በማየት ይህንን ማስተካከል ያለብን ስለመሆኑ እና እንዴት እንደምናስተካክል ሃሳብ እናመነጫለን፡፡ 
በመጨረሻም የጥምር ቋንቋ ተማሪ መርሆዎችን በተመለከተ ትንተና ማካሄዳችንን ስለጠቀስኩ በዚህ መስክ ላይ የቀሰምነውን ተሞክሮ እናጋራለን፡፡   ይህ አዲስ ፅንሰ ሃሳብ በቅድመ ትምህርት መምሪያችን ውስጥ የተካተተ ነው፡፡  የጥምር ቋንቋ ተማሪዎች የሚባሉት በአንድ ጊዜ ሁለት ወይም ከዚያ በላይ ቋንቋዎችን የሚችሉ፣ የመጀመሪያ ቋንቋቸውን እያሳደጉ ሁለተኛ ቋንቋ የሚማሩ ወይም የመጀመሪያ ቋንቋቸው እንግሊዘኛ ባለመሆኑ እና በእንግሊዘኛ ቋንቋ ብቃት ስላላደበሩ በእንግሊዘኛ ቋንቋ በሚገባ ለመግባባት ያልቻሉ ተማሪዎች ናቸው፡፡ 
[የይዘት መስክ አጠቃላይ ገለፃ ምሳሌ]
የምደባ ፕሮጀክቱ አጠቃላይ ገለፃ ውስጥ ይህንን ሠንጠረዥ በመጠቀም አንዳንድ የማጠቃለያ ነጥቦችን ታያላችሁ፡፡   ቀደም ሲል እንደጠቀስኩት የአካታችነት እና ባህላዊ ትህትና ሂደት ላይ ገና እየሰራን ቢሆን በሌሎች መስኮች ላይ ግን ትንተናችንን ስላጠናቀቅን በዛሬው ዕለት ይህንኑ ለእናንተ እናጋራለን፡፡   
ስለዚህ በድጋሚ ከቅድመ ትምህርት መምሪያ ጋር በዚህ ወሳኝ ስራ ስለተሳተፋችሁ በጣም እናመሰግናለን፡፡ 


ጁዲ ጃራሚሎ (Judy Jaramillo) የቀድሞ ታሪክ ፍተሻ ክፍል ሱፐርቫይዘር
ሰላም፣ እኔ ጁዲ ጃራሚሎ (Judy Jaramillo) እባላለሁ፡፡ በአሁኑ ጊዜ በቅድመ ትምህርት መምሪያ ውስጥ የፈቃድ አሰጣጥ ፖሊሲ አናሊስት እና የቀድሞ ታሪክ ፍተሻ ክፍል ሱፐርቫይዘር ነኝ፡፡ 

[የሕጻናት ውጤቶችና የቤተሰብ ተሳትፎ] 
የምንጀምረው ከሕፃናት እድገት እና ቤተሰባዊ ተሳትፎ ሲሆን በዚህም ውስጥ እድገታዊ ማጣሪያ፣ ከወላጆች ጋር የሚደረግ ግንኙነት፣ የቤተሰብ ተሳትፎ፣ ዕለታዊ ተሞክሮ እና ምልከታ እንደዚሁም ምዘና ይካተታሉ፡፡  
[የሕጻናት ውጤቶችና የቤተሰብ ተሳትፎ ምደባ አጠቃላይ ገለፃ] 
በፈቃድ አሰጣጥ፣ Early Achievers እና ECEAP ውስጥ ያለ ድግግሞሽ ወይም ያለ ቋንቋ መዛነፍ ጥሩ የሆነ አካሄድ እያየን ነው፡፡   ይህም የቤተሰባዊ ግንኙነት፣ ምልከታ እና ምዘና እንደዚሁም እድገታዊ ማጣሪያ ላይ ተፈፃሚ ይሆናል፡፡   
ከሂደታዊ እድገት እና ከጥምር ቋንቋ ተማሪዎች ጋር የሚያያዙ ጥቂት ልዩ ሁኔታዎች አሉ፡
· እድገታዊ ማጣሪያ የፈቃድ አሰጣጥ አካል ባይሆንም የEarly Achievers እና ECEAP አካል ነው፡፡   
·  የቤተሰብ ተሳትፎ የፈቃድ አሰጣጥ አካል ባይሆንም የEarly Achievers እና ECEAP አካል ነው፡፡   

[የሕጻናት ውጤቶችና የቤተሰብ ተሳትፎ አጠቃላይ እይታ]  
እነዚህን ነጥቦች በፈቃድ አሰጣጥ ውስጥ ስለማካተት የእናንተን ሃሳብ እንፈልጋለን፡፡   መፍትሄ ሊያገኝ የሚገባው ይህ በሂደታዊ እድገት ውስጥ የሚታይ ክፍተት ነውን? 
በመቀጠል በጥምር ቋንቋ ተማሪዎች መስክ ላይ በፈቃድ አሰጣጥ፣ Early Achievers እና ECEAP ውስጥ ክፍተቶች አሉ፡፡ 
እንደ እድገታዊ ማጣሪያ እና የቤተሰብ ተሳትፎ ሁሉ የጥምር ቋንቋ ተማሪዎችን የሚመለከቱ ክፍተቶችን አስመልክተው የሚሰጡን ግብዓት በዛሬው መድረካችን አብረን የምንወያይበት ነገር ይሆናል፡፡  
ራኬል ብራውን ኬንድል (Rachael Brown-Kendall) የጥራት ምደባ እና ማሻሻል ስርዓት (QRIS) ሱፐርቫይዘር
እኔ ራኬል ብራውን ኬንድል (Rachael Brown-Kendall)በቅድመ ትምህርት መምሪያ ውስጥ የ Early Achievers አስተዳዳሪ ሆኜ በመስራት ላይ እገኛለሁ፡፡   Early Achievers የዋሽንግተን የጥራት ምደባ ማሻሻያ ስርዓት ነው፡፡  በዛሬው ዕለት ስለ አካባቢ እና ስለ መስተጋብር እንወያያለን፡፡ 
[አካባቢዎች]
አካባቢዎች በሚለው ስር የሚካተቱ ነገሮች፡
· ቦታና የቤት ውስጥ ቁሳቁስ
· መሰረታዊ ሳኒቴሽን፣ እጅን መታጠብ፣ መፀዳዳት
· የመማሪያ ክፍል ቁሳቁሶች
· ምግብ እና ቁርሳቁርስ 

[የአካባቢዎች ምደባ አጠቃላይ እይታ]
በፈቃድ አሰጣጥ እና ECEAP እንደዚሁም በ Early Achievers ውስጥ በርካታ ደረጃዎች አሉ፡፡   የERS እና CLASS መሳሪያዎች የዚህ አንድ አካል ናቸው፡፡ 
በዚህ መስክ ላይ በ ECEAP አና በፈቃድ አሰጣጥ መካከል አንዳንድ ድግግሞሽን እናያለን፡፡   ለምሳሌ፣ ፈቃድ አሰጣጥ እና ECEAP ስኩየር ፉቴጅ እና የመጀመሪያ ሕክምና እርዳታ እቃ እና ቁሳቁስን ያካትታሉ፡፡   
በፈቃድ አሰጣጥ እና Early Achievers እና/ወይም ECEAP መካከል በመሰረታዊ ሳኒቴሽን፣ በዳይፐር አጠቃቀም እና መፀዳዳት እንደዚሁም በእጅ መታጠብ ዙሪያ አንዳንድ ድግግሞሽን እናያለን፡፡ 
ወደ ቋንቋ ስንመለስ በፈቃድ አሰጣጥ፣ Early Achievers እና ECEAP መካከል በአጠቃላይ ጥሩ የሚባል መጣጣም አለ፡፡   ይሁን እንጂ የፈቃድ አሰጣጥ ለሚከናወኑ ተግባራት አጠቃላይ ምድቦችን የሚጠቅም ሲሆን Early Achievers ደግሞ ይበልጥ ዘርዘር ያሉ ምድቦችን ይጠቀማል፡፡   ስለዚህ በፈቃድ አሰጣጥ ውስጥ አሻንጉሊቶች እና የመጫወቻ እቃዎች የሚል ስናገኝ በ Early Achievers ውስጥ ደግሞ አርት፣ ሙዚቃ፣ አሸዋ/ውሃ፣ የፋይን ሞተር ቁሳቁሶች የሚሉ አርዕስት እናያለን፡፡  
[የአካባቢዎች ምደባ አጠቃላይ እይታ፣ የቀጠለ]
አሁን ደግሞ በሂደታዊ እድገት ውስጥ ክፍተት ስለሚታይባቸው ጉዳዮች እናወራለን፡፡   አንደኛው የሚታይ ክፍተት በቦታ እና በቤት ውስጥ ቁሳቁሶች ላይ የሚገኝ ነው፡፡  ይህ መስክ በፈቃድ አሰጣጥ እና በ Early Achievers እና ECEAP ውስጥ በተለያዩ መንገዶች ይሸፈናል፡፡   Early Achievers በዚህ መስክ ውስጥ ያሉት ደረጃዎች ለስላሳ ቁሳቁሶች፣ በልጅ መጠን የተሰሩ መቀመጫዎች የክፍል ውስጥ ማስተካከያዎች እና የአነስተኛ ቡድን/የግል ቦታ ናቸው፡፡   እነዚህ ጉዳዮች በፈቃድ አሰጣጥ ውስጥ አልተካተቱም፡፡  Early Achievers እና ECEAP በምግብ ሰዓት የሚደረጉ ጭውውቶችን ሲያካትቱ ፈቃድ አሰጣጥ ግን አያካትትም፡፡  ይህም ሌላው የሂደታዊ እድገት ክፍተት ነው፡፡  
የጥምር ቋንቋ ተማሪ አቀራረብ ለ Early Achievers ሊጠናከር ይችላል፡፡ ለምሳሌ በልጆች የቤት ውስጥ ቋንቋ ማቴሪያል ዙሪያ የተባለ ነገር የለም፡፡ 
[መስተጋብሮች]
ቀጥሎ ደግሞ ስለ መስተጋብሮች በአጭሩ እናያለን፡፡   ይህ ሰፊ ርዕስ የሚከተሉትን ይሸፍናል፡፡ 
· ቋንቋና ምክንያት አሰጣጥ 
· የተግባራትና ፕሮግራም አወቃቀር 
· ትምህርታዊ ድጋፍ 
· የጽንሰ ሃሳብ ማጎልበቻ 
· የጥራት ግብረ መልስ 
· የቋንቋ አቀማመጥ 
· ስሜታዊ ድጋፍ 
· አዎንታዊ፣ አሉታዊ እና ግንኙነታዊ ሁኔታ 
· የባህርይ አመራርና ማኔጅመንት 

[የመስተጋብሮች ምደባ አጠቃላይ ዕይታ] 
በአጠቃላይ በማዕከላትም ሆነ በቤተሰባዊ ቤት ውስጥ መስተጋብርን በተመለከተ የተሻለ መጣጣም አለ፡፡   
ከድግግሞሽ ብንጀምር በ ECEAP እና Early Achievers መካከል አንዳንድ ድግግሞሽ እናያለን፡፡   ለምሳሌም፣ በፅንሰ ሃሳብ ቀረፃ እና በቋንቋ ሞዴሊንግ ላይ ይህን ነገር እናስተውላለን፡፡  ከልጆች ጋር ስለሚኖር መስተጋብር እንደዚሁም የሕፃናት ጥቃት እና ቸልተኝነት ስልጠናና እና ሪፖርት አደራረግን በተመለከተ በፈቃድ አሰጣጥ እና ECEAP መካከል አንዳንድ ድግግሞሽ አለ፡፡ 
በፈቃድ አሰጣጥ፣ Early Achievers እና ECEAP ውስጥ ተመሳሳይ ፅንሰ ሃሳቦች በተለያየ ቋንቋ ተገልፀዋል፡፡   ለምሳሌ፣ በአዋቂ እና ልጆች መስተጋብር አማካይነት አዎንታዊ ሁኔታን ለመግለጽ የተለያዩ ቃላት ጥቅም ላይ ውለዋል፡፡ 
የማዕቀብ ጉዳይ በሶስቱም መስኮች ተገልፀዋል፡፡  ነገር ግን ለአገልግሎተ ሰጪዎች አደናጋሪ የሚሆን የተለያዩ ቋንቋ ጥቅም ላይ ይለዋል፡፡    በተጨማሪ፣ ECEAP ስልጠናና የወላጅ ማሳወቂያን የሚጠይቅ ሲሆን እቀባን እንደ ቅጣት መጠቀምን ይከለክላል፡፡ ይህ ደግሞ የሂደታዊ እድገት ክፍተት ምሳሌ ነው፡፡ 
[የመስተጋብሮች ምደባ አጠቃላይ ዕይታ የቀጠለ]
የእናንተ ግብዓት የሚያስፈልግባቸው ሌሎች ሂደታዊ ክፍተቶችም አሉ፡፡   አንዳንድ ምሳሌዎች መካከል፡ 
· Early Achievers ከሚያካትታቸው መካከል ከእውነተኛው ዓለምና ጥራት ያለው ግብረ መልስ መገናኛን ይገኝበታል፡፡    ጥራት ያለው ግብረ መልስ ማለት በመምህሩ እና በሕፃኑ መካከል የሚኖር መስተጋብር ሆኖ ለልጁ ሃሳቦች ምላሽ የሚሰጥበት እና ግንዛቤዉን እንዲያሰፋ ድጋፍ የሚያገኝበት ነው፡፡  ፈቃድ አሰጣጥ ይህን ስለማያደርግ በዚህ ክፍተት ላይ መወያየት ያስፈልገናል፡፡   
· የማባረር ጉዳይ በ Early Achievers እና ECEAP ውስጥ የተካተተ ቢሆንም በፈቃድ አሰጣጥ ውስጥ ግን አልተጠቀሰም፡፡ 
· ሰላምታ እና ስንብት በሶስቱም መስኮች ውስጥ ይገኛል፡፡   Early Achievers የልጅ/የቤተሰብ ሰላምታን ሲያካትት ፈቃድ አሰጣጥ ግን ይህን አያካትትም፡፡   ይህም ውይይት የሚያስፈልገው ጉዳይ ነው፡፡   
· ሁሉም መስኮች የጊዜ መርሀ ግብርን ያካተቱ ሲሆን ድግግሞሽ ግን አላየንም፡፡   ይሁን እንጂ፣ ECEAP በሰፊ ቡድን፣ አነስተኛ ቡድን እና በፈቃድ አሰጣጥ ውስጥ የማይገኝ ነፃ ጨዋታ አሰፈላጊ መስፈርቶችን ያካትታል፡፡  ይህም ሂደታዊ ለውጥን በተመለከተ ጥያቄ ያስከትላል፡፡ 
· ለጥምር ቋንቋ ተማሪዎች በሶስቱ መስኮች ላይ ከፍተኛ ትኩረት ያልተሰጣቸው ሲሆን ፈቃድ አሰጣጥ፣ Early Achievers እና ECEAP ለማጠናከር አጋጣሚዎች አሉ፡፡ 

[የመስተጋብሮች አጠቃላይ ዕይታ] 
በአካባቢዎች እና መስተጋብሮች ላይ ወሳኝ የሚባሉ ጥያቄዎች አሉ፡፡   በዛሬው ውይይታችን ስለ ጥያቄያችሁ እና ምክረ ሃሳባችሁ ለማወቅ እፈልጋለሁ፡፡   እናመሰግናለን! 
አን ራድክሊፍ (Ann Radcliffe) ሲኒየር የፈቃድ አሰጣጥ አናሊስት
ስሜ አን ራድክሊፍ (Ann Radcliffe) ሲሆን በቅድመ ትምህርት መምሪያ ውስጥ ሲኒየር የፈቃድ አሰጣጥ አናሊስት እና የመሪ ኮሚቴው አባል ነኝ፡፡   በዛሬው እለት ሙያዊ እድገት፣ ስርዓተ ትምህርት እና የሠራተኛ ድጋፍን በተመለከተ ጥቂት መረጃ እና ታሪክ ለእናንተ ለማጋራት በመቻሌ እንደው ደስተኛ ነኝ፡፡ 
[ሙያዊ ማጎልበቻ፣ ስልጠናና የሠራተኛ ድጋፍ]
ለመጀመር ያክል ይህ መስክ የሚሸፍነው፡ 
· ሰርቲፊኬቶች፣ የብቃት ማረጋገጫዎች፣ ዲግሪዎች፣ የመጀመሪያ ስልጠናና ዓመታዊ ቀጣይ ትምህርትን ጨምሮ ትምህርትና ስልጠና 
· ስርዓተ ትምህርት  
· ኮትኩተው ማሳደግ እና የእቅድ አወጣጥ ጊዜ የመሳሰሉ የሠራተኛ ድጋፎች
[ሙያዊ ማጎልበቻ፣ ስልጠናና የሠራተኛ ድጋፍ ምደባ አጠቃላይ እይታ]
በአጠቃላይ፣ ለማዕከላትና የቤተሰብ ቤቶች በርካታ ጥሩ የሚባሉ መጣጣሞች ያሉ ሲሆን ይህም ድግግሞሽ የሌለበት እና በተጣጣመ ቋንቋ የቀረበ ነው፡፡  
በማዕከል እና ቤተሰባዊ ቤት በተከፋፈሉት የሠራተኞች የብቃት መስፈርቶች እንጀምር፡፡   ለማዕከል ሠራተኞች የብቃት መስፈርት ሂደታዊ እድገት ውስጥ የሚታዩ ክፍተቶችን አስመልክቶ አንዳንድ ጥያቄዎች አሉ፡፡   
ለማዕከል ዳይሬክተሮች ፈቃድ አሰጣጥ ዲግሪ ባይጠይቅም Early Achievers ይጠይቃል፡፡   ECEAP የዳይሬክተሮችን ጉዳይ አይጠቅስም፡፡  
ፈቃድ አሰጣጥ መሪ መምህራን ዲግሪ እንዲኖራቸው አይጠይቅም፡፡  Early Achievers ዲግሪ ለማግኘት የመቶኛ መጠን ሲያስቀምጥ ECEAP ደግሞ ዲግሪ ይጠይቃል፡፡   
ለረዳቶችና አጋዦች፣ የሕጻናት እንክብካቤ መሰረታዊ ስልጠናን ለማጠናቀቅ የፈቃድ አሰጣጥ መስፈርት የለባቸውም፡፡ 
 [ሙያዊ ማጎልበቻ፣ ስልጠናና የሠራተኛ ድጋፍ ምደባ አጠቃላይ እይታ የቀጠለ]
በቤተሰባዊ የቤት ውሰጥ ሕፃናት እንክብካቤ የሚታዩ የሂደታዊ እድገት ክፍተቶች አሉ፡፡   ለምሳሌ፣ በጐ ፈቃደኞች በ14 ወይም 15 ዓመታቸው የፈቃድ አሰጣጥ ጥምርታ ውስጥ መግባት ይችላሉ፡፡   ግለ ምዘና የስልጠና አካል ባለመሆኑ ስልጠናም ሊደጋገም ይችላል፡፡ 
ከፈቃድ አሰጣጥ እስከ Early Achievers እና ECEAP ድረስ በሂደታዊ ለውጥ ውስጥ ክፍተቶችን የለየን ሲሆን በእነዚህም ላይ የእናንተን አስተያየት እንፈልጋለን፡፡ 
Early Achievers እና ECEAP ኮትኩቶ ማሳደግን እንደ ድጋፍ ይጠቀሙበታል፡፡  ፈቃድ አሰጣጥ ግን ይህን መንገድ ስለማይጠቀም የሂደታዊ እድገት ጥያቄ ያስነሳል፡፡  
የእቅድ ማውጫ ጊዜን በተመለከተ የማዕከል ፈቃድ አሰጣጥ የማቀጃ ጊዜን ያካትታል፡፡  ECEAP  እና Early Achievers ሳምንታዊ ወይም መደበኛ የታቀደ ጊዜን ያካትታሉ፡፡  የቤተሰባዊ ቤት ደንቦች የእቅድ ማውጫን ጊዜ አያካትቱም፡፡  ይህም ሌላኛው በሂደታዊ እድገት ላይ ጥያቄ የሚያስነሳ ጉዳይ ነው፡፡  
[ሙያዊ ማጎልበቻ፣ ስልጠናና የሠራተኛ ድጋፍ ምደባ አጠቃላይ እይታ የቀጠለ 2]
ለስርዓተ ትምህርት አቀራረብ በሂደታዊ እድገት ውስጥ አንዳንድ ክፍተቶችን አይተናል፡፡   ለማዕከላት እና ቤተሰባዊ ቤቶች ፈቃድ አሰጣጥ የፕሮግራም ፍልስፍናን ያካትታል፡፡  Early Achievers የፕሮግራም ፍልስፍናና የፕሮግራም መግለጫን በማካተት በዚህ ላይ ይጨምራል፡፡   ECEAP ለስርዓተ ትምህርት በጣም ከፍተኛ መስፈርቶችን አስቀምጧል፡፡  ይህ የሂደታዊ እድገት ክፍተት በፈቃድ አሰጣጥ ወቅት መፍትሔ ቢያገኝ ማለትም ወላጆች በኘሮግራም ፍልስፍና እና ግለሰባዊ የልጆች ፕሮግራም መካከል ስላለው ግንኙነት እንዲያሳውቁ በመጠየቅ ይፈታልን? 
በመጨረሻም በጥምር ቋንቋ ተማሪ አቀራረብ ውስጥ የተለያዩ ጉዳዮች ያሉ ሲሆን እነዚህም ከስልጠናና ቴክኒካዊ እገዛ ጋር ግንኙነት ያላቸው የፈቃድ አሰጣጥ፣ Early Achievers እና ECEAP ክፍተቶች ናቸው፡፡   
[ሙያዊ ማጎልበቻ፣ ስልጠናና የሠራተኛ ድጋፍ ምደባ አጠቃላይ እይታ ማጠቃለያ]
ይህ የመጨረሻ ስላይድ እስካሁን የተሰሩ ስራዎች አጠቃልሎ የያዘ ነው፡፡   የእናንተን ሃሳብ እና ግብረ መልስ ማግኘት በጣም ጥሩ ነው፡፡  
እናመሰግናለን!
ሄዘር ዌስት (Heather West)፣ ክልላዊ አስተዳዳሪ
ሰላም! እኔ ሄዘር ዌስት (Heather West) የቅድመ ትምህርት መምሪያ ሠራተኛ ነኝ፡፡ ለሕፃናት እንክብካቤ ፈቃድ ሰጪ ጽ/ቤቶች ክልላዊ አስተዳዳሪ ሆኜ የምሰራ ሲሆን የመሪ ኮሚቴውም አባል ነኝ፡፡    እስካሁን በተሰራው የምደባ ስራ መሰረት ለማዕከላት እና ቤተሰቦች የፈቃድ አሰጣጥ ደረጃዎች ውስጥ በ Early Achievers እና ECEAP በግልፅ የማይጣጣሙ ነገሮች አግኝተናል፡፡   እነዚህን ደረጃዎች ለማደራጀት የተሻለውን መንገድ ለመወሰን ሲባል ስናያቸው ቆይተናል፡፡ 
[ያልተጣጣሙ የፈቃድ አሰጣጥ ደረጃዎች]
በአጠቃላይ እነዚህ ልዩ ደረጃዎች የሚሸፍኑት፡
· ስልጣን
· አስተዳደር
· ደህንነት
· ተቋማት
· ጤናና ስነ ምግብ

[ያልተጣጣሙ የፈቃድ አሰጣጥ ደረጃዎች 2]
ለእነዚህ ደረጃዎች የድግግሞሽ፣ የሂደታዊ እድገት ወይም የቋንቋን ጉዳይ ያልተመለከቱ ሲሆን ከዚህ ይልቅ ይህንን እንዴት ማደራጀት እንዳለብን ማሰብ ጀምረናል፡፡   የተመለከትናቸውን ምድቦች መጠቀም ውጤታማ እንደሚያደርገን እና ከዚያም አስፈላጊ ሲሆን የፈቃድ አሰጣጥ፣ Early Achievers እና ECEAP ፈቃድ አሰጣጥ ምደባ አካል የሚሆኑ ሌሎች አርዕስትን ማጣቀሱ የተሻለ ነው ብለን እናስባለን፡፡ 

[ያልተጣጣሙ የፈቃድ አሰጣጥ ደረጃዎች አስተዳደራዊ ምሳሌ]
ይበልጥ ተጨባጭ ምሳሌ ለመስጠት እንዲቻል የፈቃድ አሰጣጥ ደረጃዎች አስተዳደራዊ ክፍል የሚሰራበት መንገድ ይህን ይመስላል፡፡  
ፖሊሲዎች እና አሰራሮች በውስጣዊ የሳይት ተኮር ደንቦች ላይ የሚያተኩሩ ሲሆን እኛም እነዚህን ምድቦች ታሳቢ አድርገናል፡፡ 
· የሰው ኃይል [አንዳንዶቹ በቤቶች ላይ ተፈፃሚነት ሊኖራቸው ይችላል] 
· ሪፖርት አደራረግ እና አመዘጋገብ 
· ንቁ ቁጥጥር
· ጥቃት እና ቸልተኛነት 
· ሚስጥራዊነት
· የሕፃናት እና የቤተሰብ መዛግብት
·  የሠራተኛ ሙያዊ ማጐልበቻ እና ግንኙነት 

ሙያዊ ማጐልበቻ እና ስልጠና ወይም ጥቃት እና ቸልተኛነት ወይም ቁጥጥር የመሳሰሉ ሌሎች አርዕስትን እንዳስፈላጊነቱ ልናጣቅስ እንችላለን፡፡   
እንደ ሌሎች መስኮች ሁሉ ስለዚህም መስክ ማጠቃለያ አስቀምጠንላችኋል፡፡   ስለ ምርጡ አቀራረብ የእናንተን ሃሳብ እና አስተያየት ለማግኘት እንፈልጋለን፡፡ ለጊዜያችሁም እናመሰግናለን!
ሄዘር ሞስ (Heather Moss) ምክትል ዳይሬክተር
 እንዳያችሁት እና  እንደሰማችሁት የምደባ ጉዳይ ከፍተኛ ስራን የሚጠይቅ ነው፡፡   ከሂደቱ ብዙ ነገር እየተማርን ሲሆን የእናንተንም ሃሳብ ለመስማት ጓጉተናል፡፡   የእናንተ ግብረ መልስ በጣም ወሳኝ ነው፡፡   ከ Thrive Washington፣ ክልላዊ የቅድመ ትምህርት ቅንጅቶች ጋር በመተባበር በመላው ግዛት ውስጥ  ከሚካሄዱ የማህበረሰብ ተሳትፎ መድረኮች የእናንተን ሃሳብ ለመስማት ደስተኞች ነን፡፡  
[የዛሬው የማህበረሰብ ተሳትፎ መድረክ]
ዛሬ ምን እያደረግን ነው?   ለደረጃዎች ምደባ ሂደት ጠቃሚ የሆኑ ግብዓቶችን በመስጠት የዋሽንግተን የቅድመ ትምህርት ስርዓት ማጐልበቻን ለመደገፍ አብረን እየሰራን ነው፡፡  
የዛሬው የማህበረሰብ መድረክ አላማው መረጃ መለዋወጥ፣ ግብረ መልስ መስጠት እና ተፅዕኖ መፍጠር ነው፡፡ 
ለእናንተ የምናጋራው መረጃ አለን፡፡   የስብሰባው መጀመሪያም ያ ነው፡፡   ግን ከምንም ነገር በላይ የዛሬው ውይይታችን ዓላማ በምደባው ሂደት እና ውጤቶቹ ላይ እናንተ ግብረ መልስ እና ተፅዕኖ መፍጠሪያ ሃሳብ እንድትሰጡን ማመቻቸት ነው፡፡  
[የዛሬው የማህበረሰብ ተሳትፎ መድረክ 2]
የዛሬው መድረክ የተዘጋጀበት መድረክ ይህ ነው፡፡   
የይዘት ሙያዊ ልምዳችሁን እና ተሞክሯችሁን ለማጋራት እና ግብረ መልስ ለመስጠት በቡድን የምትሰሩበት እድል ይፈጠርላችኋል፡፡   የስራ ቡድኖቹም የሚከተሉትን መስኮች ይሸፍናሉ፡፡  
· የሕጻናት ውጤቶችና የቤተሰብ ተሳትፎ 
· መስተጋብር
· አካባቢዎች
· ሙያዊ ማጎልበቻ– ስልጠናና የሠራተኛ ድጋፍ

እያንዳንዱ የይዘት መስክ የሚመቻች ሲሆን እናንተም የምትጠቀሙበት የመረጃ ምንጭ እና የውይይት ጥያቄ ይሰጣችኋል፡፡  እያንዳንዱን ቡድን የሚያመቻቹት የቅድመ ትምህርት ቅንጅቶች፣ Child Care Aware እና የቅድመ ትምህርት መምሪያን የሚወክሉ አጋሮች ቡድን ነው፡፡   ሁሉም የይዘት መስክ ቡድኖች ተመሳሳይ ጥያቄዎችን ይጠቀማሉ፡፡   
[bookmark: _GoBack]ይህ ስራ በሂደት ላይ ያለ በመሆኑ የእናንተን ጥያቄዎች፣ ምክረ ሃሳቦች እና በይበልጥ ደግሞ የእናንተን መፍትሔዎች ማግኘት ልዩነት ይፈጥራል፡፡   አመሰግናለሁ፣ አሁን እንጀምር!

